
З А П И С Н И К

Од Седмата седница на
Советот на Општина Гази Баба,
одржана на 28.02.2018 година

Седницата започна во 12,20 часот.

Седницата ја отвори и со неа раководеше, Претседателот на Советот на
Општина Гази Баба, Тони Бојковски.

На седницата присуствуваа мнозинство членови на Советот, со што истиот
можеше да расправа и полноправно да одлучува.

Освен членовите на Советот, на седницата присуствуваа: Градоначалникот на
Општина Гази Баба, претставник од ПС од ОН ''Гази Баба'' - Скопје, претставници од
ЈКП ''ГАЗИ БАБА - 2007'' - Скопје и претставници од општинската администрација.

Пополнетиот евидентен лист е доказ за присуството на член на Советот на
седницата во тековниот месец.

Член на Совет - Андреа Најденовски (коалиција ''За подобра Македонија''):

Барам пауза од 10 минути. Барањето е поткрепено од 5 советници.

Претседател на Совет - Тони Бојковски:

Исполнети се условите.

Давам пауза од 10 минути.

По паузата.

Претседател на Совет - Тони Бојковски:

Го цитираше член 67 од Деловникот за работа на Советот на Општина Гази
Баба и констатираше дека по претходна консултација со членот на Советот Андреа
Најденовски (коалиција ''За подобра Македонија'') истиот нема право да бара
процедурална забелешка.

**********
По Нацрт - Записникот од Шесттата седница на Советот на Општина Гази Баба:

Советот го усвои Записникот од Шесттата седница на Советот на Општина
Гази Баба, со 27 гласа ''ЗА''.

ПО ПРЕДЛОЖЕНИОТ ДНЕВЕН РЕД:

Претседател на Совет - Тони Бојковски:

За работата на денешната седница на Советот го предложи дневниот ред кој
е доставен со решението за свикување на седницата.

Член на Совет - Александар Трајковски (коалиција ''За подобра Македонија''):

Предлог за изменување на дневниот ред:

Во името на советничката група на коалицијата ''За подобра Македонија''
предложи првата точка: Предлог - Заклучок за усвојување на информацијата за
јавната безбедност и безбедноста на сообраќајот на патиштата на подрачјето
на полициската станица ''Гази Баба'' - Скопје, за втората половина од 2017
година, да се повлече од предложениот дневен ред со образложение дека
командирот на ПС не е избран во согласност со член 24 од Законот за полиција.

Со предлог точки ''2'' и ''3'' да се разгледуваат како точки ''6'' и ''7''.

Предлог за дополнување на дневниот ред:

Како прва точка на предложениот дневен ред да биде: Предлог - Одлука за
изменување и дополнување на Правилата за работа на урбаните и месните
заедници, на подрачјето на Општина Гази Баба. Итноста ја образложи од причина
на истечени мандати на досегашните совети а во насока на обезбедување на
потранспарентен начин на избор на советите.

Член на Совет - м-р Мартин Ристов (коалиција предводена од СДСМ):

Во име на советничката група на коалиција предводена од СДСМ, барам пауза
од 10 минути. Барањето е поткрепено од 5 советници.

Претседател на Совет - Тони Бојковски:

Исполнети се условите.

Давам пауза од 10 минути.

По паузата.

Член на Совет - м-р Мартин Ристов (коалиција предводена од СДСМ):

Даде забелешки на предлозите за изменување и дополнување на дневниот
ред предложени од советникот Александар Трајковски. Во однос на предлогот за
изменување на предложениот дневен ред со повлекување на првата точка истакна
дека се работи за споделување на информација за безбедноста за второто
полугодие од 2017 година со сите пропратни работи. Во однос на ''незаконското''
поставување на командирот на ПС, да во редовна постапка така се избира
официјално. Ако не сте знаеле министерот за внатрешни работи има право на
поставување на вршител на должност командир се до официјализирање на
постапката, нема ништо спорно во овој дел. Околу предлогот точките 2 и 3 да се
разгледуваат како точки 6 и 7 нема ништо спорно но непотребно се одложува
донесувањето на Одлуката за долгорочно кредитно задолжување која е од големо
значење за граѓаните од н.м Јурумлери. Околу предлогот за дополнување на
дневниот ред потребно е да се објасни на советниците што точно Вашата

советничка група предлага односно потребно е образложение за овој предлог.

Член на Совет - Александар Трајковски (коалиција ''За подобра Македонија''):

Прво забелешка до Вас Претседателе, незнам по кој член од Деловникот
претходниот советник на мој предлог за изменување и дополнување на дневниот
ред даде реплика. Законот за полиција е јасен, не е пропишано поим вршител на
должност командир на ПС. Велите дека командирот е вршител на должност, но на
самата информација поднесена до советот јасно е наведено кој е потпишан -
командир на ПС. Не постои вршител на должност. Комисијата за општетствени
дејности донесе заклучок да се испрати барање до министерот за внатрешни работи
за да се добие одговор на кој начин е именуван командирот на ПС. Се додека не се
добие одговор ниту можеме да разгледуваме, ниту можеме да одлучуваме по било
каква информација потпишана од лицето Сашо Велковски.

Градоначалник на Општина Гази Баба - Борис Георгиевски:

Треба да се направи разграничување помеѓу именување на командир во
редовна постапка (согласно член 24 од Законот за полиција) и од причини на оставка
на претходниот командир, именување на командир од страна на министерот за
внатрешни работи. Ако Советот смета дека е потребно, може да побара одговор од
ресорниот министер, и тука не навлегувам, тоа е легитимно право. Втора работа,
околу оваа информација на која јас сум предлагач а изготвувач е ПС, Советот
сметам дека треба да ја разгледа без разлика дали командирот е именуван на овој
или оној начин. Тој е командир на ПС но тоа нема врска со разгледување на оваа
информација околу безбедносната сотојба на подрачјето опфатено од ПС Гази Баба.

(советничката група на коалицијата ''За подобра Македонија'' ја напушти
салата за време на говорот на Градоначалникот на Општина Гази Баба)

Член на Совет - м-р Мартин Ристов (коалиција предводена од СДСМ):

Како советничка група сметаме дека станува збор за различни работи
разгледување на информација и постапка за избор на командир на ПС. Ваше
легитимно право е да побарате одговор од ресорниот министер и на некоја од
наредните седници да ја спроведеме постапката за избор на командир на ПС.

Претседател на Совет - Тони Бојковски:

Предлогот на членот на Советот - Александар Трајковски (коалиција ''За
подобра Македонија'') за симнување од предложениот дневен ред на првата точка:
Предлог - Заклучок за усвојување на информацијата за јавната безбедност и
безбедноста на сообраќајот на патиштата на подрачјето на полициската
станица ''Гази Баба'' - Скопје, за втората половина од 2017 година ја стави на
гласање.

Предлогот беше прифатен со 14 гласа ''ЗА'' и 12 гласа ''ПРОТИВ''.

Претседател на Совет - Тони Бојковски:

За работата на седницата со 26 гласа ''ЗА'' беше усвоен следниот:

Д Н Е В Е Н  Р Е Д

1. Предлог - Одлука за изменување и дополнување на Правилата за работа на
урбаните и месните заедници, на подрачјето на Општина Гази Баба;

2. Предлог - Одлука за давање согласност на Одлуката за усвојување на
Годишната сметка на ЈКП ''ГАЗИ БАБА - 2007'' - Скопје за 2017 година;

3. Предлог - Одлука за давање согласност на Одлуката за распределба на
добивката од работењето на ЈКП ''ГАЗИ БАБА - 2007'' - Скопје за 2017 година;

4. Предлог - Одлука за разрешување и именување на членови во Одборот за
контрола на материјално-финансиското работење на ЈУДГ ''ДЕТСКА РАДОСТ'' -
Општина Гази Баба - Скопје;

5. Предлог - Одлука за разрешување и именување на членови во Одборот за
контрола на материјално-финансиското работење на ЈУДГ ''25 МАЈ'' - Општина
Гази Баба - Скопје;

6. Предлог - Одлука за долгорочно кредитно задолжување на Општина Гази Баба
за реализација на проект - ''Изградба на фекална вакумска канализација со
пречистителна станица во населено место Јурумлери''; и

7. Предлог - Програма за работа во областа на располагањето со градежно
земјиште во сопственост на Република Македонија, на подрачјето на Општина
Гази Баба.

Член на Совет - Андреа Најденовски (коалиција ''За подобра Македонија''):

Во врска со Предлог-Одлуката за долгорочно кредитно задолжување на
Општина Гази Баба за реализација на проект - ''Изградба на фекална вакумска
канализација со пречистителна станица во населено место Јурумлери'' која не беше
изгласана на минатата седница, ги образложи причините поради кои на претходниот
говор на Градоначалникот, советничката група на коалицијата ''За подобра
Македонија'' ја напушти салата во знак на револт и истакна дека во изминатиот
период Градоначалникот во повеќе наврати на прес конференции не ја говорел
вистината дека советничката група ја кочела изградбата на фекалната канализација
а ние само баравме одложување на донесувањето на Предлог-Одлуката. Ако ние
сакаме можеме и денес оваа точка да ја тргнеме од дневниот ред , но тоа не беше
нашата цел. Јас незнам која беше Вашата цел да не навредувате и фотографии од
советниците да гледаме по електрични столбови. Бараме да ни се извините, во
спротивност повторно во знак на револт нема да присуствуваме на Вашите говори.

Претседател на Совет - Тони Бојковски:

Давам пауза од 30 минути за да се одржи седница на статутарно-правната
комисија за да завземе став по однос на:

Точка 1. Предлог - Одлука за изменување и дополнување на Правилата за работа
на урбаните и месните заедници, на подрачјето на Општина Гази Баба.

По паузата

ПРВА ТОЧКА: Предлог - Одлука за изменување и дополнување на
Правилата за работа на урбаните и месните заедници, на подрачјето на
Општина Гази Баба.

Претседателот на статутарно-правната комисија - Александар Трајковски,
поднесе извештај од седницата одржана на 28.02.2018 година.

Комисијата предлага Советот да го донесе следниот материјали:

 Предлог - Правила за изменување и дополнување на Правилата за работа на
урбаните и месните заедници, на подрачјето на Општина Гази Баба.

Претседателот на Советот отвори претрес по точката.

Градоначалник на Општина Гази Баба - Борис Георгиевски:

Оваа точка беше дополнително предложена. Сакам да објаснам дека
согласно постоечките Правила за избор кои ги наследив од претходно, како
Градоначалник ги распишав изборите на ден 20.02.2018 година и таа постапка тече
заклучно со денешниот ден. Немам ништо против сега и во наредниот период да се
разговара во врска со Правилата и за сите состојби поврзани со изборите, се со цел
да се одблокира процесот. Како Градоначалник а за што веќе се информирани
граѓаните, само ги одложувам датумите за спроведување на изборите. Истовремено
ќе побарам од Министерството за локална самоуправа да ги истолкува
предложените Предлог-Правила за изменување и дополнување на Правилата за
работа на урбаните и месните заедници, на подрачјето на Општина Гази Баба од
причини што неможам ретроактивно да го враќам процесот. Ако постои можност во
периодот кој следи, од причина што постапката за прибирање на кандидатури кај
дел од УЗ и МЗ е веќе завршен, јас сакав да ја искористам оваа прилика да истакнам
дека и Советот е должен заедно со oпштинската администрација, со техничките
секретари и граѓаните да учествуваат во овој изборен процес. Да не биде
лицемерието уште поголемо, можев и јас да предложам изменување и дополнување
на овие Правила, но тоа ќе беше погрешно разбрано.

(советничката група на коалицијата ''За подобра Македонија'' ја напушти
салата за време на говорот на Градоначалникот на Општина Гази Баба)

Претседател на Совет - Тони Бојковски:

Градоначалник, ние како Совет немаме никакво известување дека се
распишани избори. Овие Предлог-Правила се поднесени за подобрување на
изборниот процес и во насока на потранспарентна постапка при спроведување на
изборниот процес а исто така и во насока на подобрување на информирањето на
граѓаните дека воопшто се распишани избори. Јас гарантирам дека дел и од
советниците на советничката група на коалицијата предводена од СДСМ воопшто и
незнаат дека се распишани изборите. Можеби техничките секретари ја немаат
извршено докрај својата обврска да ги информираат граѓаните. Исто така, со овие
Предлог-Правила се предлага да се пролонгира рокот за пријавување на
кандидатури и на самиот ден определен за избори. Сметам дека за месец
месеципол би можеле да имаме успешни избори. Најважната забелешка е дека
Советот воопшто не е информиран дека се распишани изборите а ние сме тие што
на крај треба да ги верификуваме изборите а незнаеме ништо за самиот изборен
процес. Да не се доведеме до таква ситуација, нашиот предлог е не само да се
одложи денот на одржување туку и да се пролонгира рокот за пријавување.

Член на Совет - Милица Бубало (коалиција предводена од СДСМ):

Во говорот на Претседателот на Совет една работа не ми е јасна, делот
околу ''потранспарентно''. Мене не ми е јасно дали е потребно секој граѓанин
поединечно да се информира?. И второ, околу денот на пријавување не ми е јасно
од причина што и за други избори на државно ниво има определен рок кој треба да
се запази при пријавување на кандидатури. Никаде нема пријавување на самиот ден
на изборите. Барам појаснување од Ваша страна.

Претседател на Совет - Тони Бојковски:

Советник Бубало, јас незнам од каде Вие дознавте дека има избори за совети
на урбани и месни заедници?. Од каде дознавте дека има избори ?. Советот мора да
прими во писмена форма дека се распишани избори. Официјално Советот незнае,
може но и немора но е транспарентно. Ако од соопштенија прикачени на електрични
столбови дознаваме дека има распишано избори, а притоа тоа да не се стори на веб
страната на општината, преку средствата за јавно информирање, или на интернет
страницата, тоа не е во ред. Некој чита соопштенија по електрични столбови, некој
нечита соопштенија по електрични столбови. Во Автокоманда на пример има
подземна струја, каде би се информирале граѓаните ?. Потребно е партиципација и
од членовите на Советот во самиот изборен процес. Ако вие сте распоредени на
пример во Црешево од каде би знаеле дека тие 7 избрани, се избрани во постапка
пропишана со Правилата ?. Тоа не е добро. Прв дојден прв услужен. Што ако некој
од определено населено место кој заслужува и сака да се кандидира а е на пат, му
се ускратува правото да се кандидира од причина што рокот е изминат. Правото да
се пријавуваат на самиот ден и не е толку страшно, така било до сега.

Член на Совет - Милица Бубало (коалиција предводена од СДСМ):

Мене не ми е јасно како претходно кога се спроведувале изборите немало
никаков проблем ниту реакции. 40 години живеам во ова општина и секогаш вака
течела постапката и начинот на информирање на граѓаните.

Претседател на Совет - Тони Бојковски:

Да не се добие впечаток дека некој не сака да има избори.Тоа не е така.
Сакаме да има избори. Но да ми кажете дека овој начин на спроведување на
постапка е транспарентен, тогаш не ја говорите вистината. Сме учествувале и
претходно во спроведување на изборен процес. Ве уверувам дека таму каде што
месната заедница работела добро таму секогаш имало резултати, а таму каде тоа
не било случај немало резултати.

Претставник од општинската администрација - Васко Апостоловски:

Претпоставувам дека Правилата ги имате анализирано. Правилата се
донесени во 2006 година со една измена и дополнување во 2014 година. На барање
на претходниот Градоначалник во 2014 година со претходно прибирање на мислења
и забелешки од претседателите на советите на УЗ и МЗ и техничките секретари, во
еден подолг период, беа донесени измените и изготвен беше и пречистениот текст
од страна на статутарно-правната комисија. Пропишаните обрасци се составен дел
на Правилата и мора да се применуваат. На прашањето дали треба да биде
информиран Советот дека се распишани избори, не само што треба туку и мора.

Процесот се води со взаемно учество и на општинската администрација и на
Советот. Ние во општината функционираме и мора да функционираме по принцип
на строга хиерархиска поставеност. Се знае кој издава задолженија а кој ги
извршува. Јас добив задолжение од мојот претпоставен да ја изготвам одлуката со
датумите определени за спроведување на изборите, но не добив задолжение да ја
препраќам одлуката по електронски пат до Советот. Се додека не биде добиено
јасно задолжение да се стори тоа, јас нема да го сторам тоа. Искрено, моето
мислење е дека овие Правилата не треба да бидат изменувани и дополнувани,
посебно во делот на рокот за поднесување на кандидатури - 7 дена пред денот
определен за одржување на изборите, но тоа е мое скромно мислење. Поднесен е
предлог од советник и постапено е во таа насока.

Член на Совет - Александар Трајковски (коалиција ''За подобра Македонија''):

Како предлагач на материјалот ги образложи детално Предлог-Правилата за
изменување и дополнување на Правилата за работа на урбаните и месните
заедници, на подрачјето на Општина Гази Баба, изготвени од стручната служба на
начин на кој се поднесени и ги образложи причините поради кои се поднесени.
Предложи да се оформи заедничко работно тело од советници и службеници од
општинската администрација, кое во наредниот период ќе ги разгледа Правилата
заедно со измените и дополнувањата и ќе пристапи кон целосна организација на
изборите се со цел сите од локалната самоуправа да спроведеме квалитетен
изборен процес во насока на обезбедување на функционални урбани и месни
заедници.

Член на Совет - Дејан Димитровски (коалиција предводена од СДСМ):

Јас немам никаков притисок и точно е дека немам видено дека се распишани
изборите. Политиката мора и треба да се тргне на страна. 25 години немам видено
никакво соопштение за распишани избори.

Член на Совет - Александар Трајковски (коалиција ''За подобра Македонија''):

Јас проверив на веб страната на општината, дали одлуките за распишување
на претходните избори биле објавени на веб страната, но ненајдов таков податок.
Не е точно дека овие Правила биле претходно применети, ова е за прв пат да се
спроведе изборен процес согласно важечките правила. Измените и дополнувањата
се во насока на потранспарентна постапка.

Член на Совет - Милица Бубало (коалиција предводена од СДСМ):

Начинот на информирање на граѓаните при спроведување на сите претходни
избори било на идентичен начин. Јас добро ги проучив постоечките Правила и во
врска со предлогот за изменување на Правилата, мене не ми е јасен делот што се
предлага околу легитимирање на граѓаните, што е директна повреда на законот за
заштита на личните податоци и во овој дел мораме како општина претходно да
побараме мислење од надлежен орган.

Член на Совет - Александар Трајковски (коалиција ''За подобра Македонија''):

Советник Бубало рековте дека добро ги имате проучено постоечките
Правилата. Ако е тоа така би требало да знаете дека во постоечките Правила кои се

на сила ваква постапка на легитимирање на граѓаните при влез во просторијата за
гласање е веќе пропишана во член 13 став 2 од Правилата. Не верувам дека било
претходно испратено барање за мислење до надлежен орган околу заштита на
личните податоци. Доаѓаме повторно до ситуација дека треба да се подготвите и да
го читате материјалот. И уште една работа, согласно Законот за заштита на личните
податоци, личен податок за лицето е ЕМБГ.

Претставник од општинската администрација - Насе Ралев:

Колегата Апостоловски го објасни досегашниот начин на спроведување на
изборите. Доколку предлозите на советник Трајковски се усвојат тогаш во иднина би
се применувале. Но во овој момент мораме да ги почитуваме постоечките Правила.
Информирани се навремено техничките секретари за донесената одлука за
распишување на изборите, обезбедени им се материјали 20 дена претходно и лично
се подигнати во општинската администрација. Одржани се 2-3 состаниоци и
направен е распоред на избори. Беше укажано дека треба да се изготват
решенијата. Околу решението за именување на административни службеници, по
консултација со Градоначалникот беше договорено да се консултираат
координаторите на советничките групи на Советот за да предложат членови од
Советот. Зошто тоа не é сторено не не интересира како правна служба. Не сакам
тука да се инволвира правната служба.

Член на Совет - Андреа Најденовски (коалиција ''За подобра Македонија''):

Овој предлог на колегата Трајковски кој ќе се изгласа е во насока на
подобрување на изборниот процес. Ние побаравме одлагање од месец месец ипол и
сметам дека имаме некаква согласност во таа насока. Спремни сме заедно со
администрацијата и советниците да седнеме и да донесеме нови Правила и таа
работа да се заврши.

Градоначалник на Општина Гази Баба - Борис Георгиевски:

Ги прифаќам сите образложенија изнесени тука од оваа говорница сé со цел
да добиеме услужни и ефикасни урбани и месни заедници. Но не сакам да
употребам збор лицемерие и погрешно да бидам разбран. Од 2006 година важат
овие Правила и јас сум учествувал во изборниот процес во 2010 година. Од 2014
година нема измена во овие Правила. Бидејќи се створија условите и созреа свеста
ги прифаќам предизвиците во насока на добивање на поефикасни урбани и месни
заедници. Во постоечките Правила не гледам ништо лошо. Одлуката за
распишување на изборите која ја донесов на 20.02.2018 година ја стопирам. Во
наредниот период од месец или месец ипол е неважно важно е да добиеме
квалитетни урбани и месни заедници и луѓе избрани од граѓаните и ќе добиеме само
додатна вредност и доказ дека граѓаните во Градоначалникот и Советот ќе гледаат
сигурен партнер. Можеби има простор за подобрување на Правилата, ќе дебатираме
на оваа проблематика, се додека не разбереме дека имаме добри правила на игра.
Точно е дека ги чекав координаторите на советничките групи да предложат членови
од Советот до правната служба и од тие причини не ги потпишав решенијата. Јас ќе
ги одложам изборите и во идниот период по новите Правила ќе ги спроведеме.
Барам и активно учество од сите членови на Советот. Замислете последните избори
беа 2010 година со мандат до 2014 година а ние се фалиме дека имаме УЗ и МЗ.
Затоа предлагам да се прекине расправата по оваа точка и да се изгласаат
предложените Правила, затоа што допрва ни претстои работа.

Член на Совет - Александар Трајковски (коалиција ''За подобра Македонија''):

Градоначалник, се согласувам со Вас во делот дека ги поддржувате овие
предложени измени и дополнувања на Правилата, за да се надгради процесот и да
се добие на квалитет. Дека е лицемерие не се согласувам, овие се предложени по
претходно утврдени аномалии во изборниот процес, со префрлање на луѓе од едно
во друго населено место за да гласаат. Треба да седнеме сите заедно и да
изготвиме добри Правила и постапка за изборен процес. Граѓаните мора да имаат
подеднаква можност. Еве зошто да не се објавува одлуката и во дневниот печат и на
македонски и на албански јазик, како предлог. За да се добие тежина на процесот.

Член на Совет - м-р Мартин Ристов (коалиција предводена од СДСМ):

Ја слушам дебатата и добро е што конечно по 25 години разбравте дека
нешто во овој систем треба да се менува. Претходниот систем Ви одговараше сега
не Ви одговара, со оглед на тоа што граѓаните Ви го завртеа грбот. Ја поздравувам
решителноста да работите транспарентно и онаа политика што ја водевте
изминатите години да ја промените. Што се однесува до колегата Најденовски во
делот на неговата дискусија кога изјави дека како и да е ''ние ќе ги донесеме овие
Правила'', тоа не е во духот на демократијата.

Член на Совет - Андреа Најденовски (коалиција ''За подобра Македонија''):

Колега Ристов јас сум изненаден што само Вие тоа го разбравте така односно
како закана.

Член на Совет - Александар Трајковски (коалиција ''За подобра Македонија''):

Претседателе Ви укажувам да го почитувате Деловниот (член 67). Неможете
да се однесувате различно спрема советниците. Ако утврдивме на кој начин може да
се даде процедурална забелешка, тоа треба да го применувате.

Член на Совет - Милица Бубало (коалиција предводена од СДСМ):

Мило ми е што колегата Трајковски призна дека неговите сопартијци згрешиле
при донесување на Правилата. Сите ние знаеме дека 23 години Градоначалникот и
мнозинството во Советот беше од ВМРО-ДПМНЕ.

Член на Совет - Александар Трајковски (коалиција ''За подобра Македонија''):

Советник Бубало, 23 години поминаа, Вие сте сега на власт имате и
Градоначалник, едни избори неможете да спроведете или сакате да ги спроведете
со сила како што донесовте луѓе во н.м Јурумлери. Правилата се менливи не е тоа
нешто што неможе да се смени, со должна почит кон изготвувачот - службеник
Апостоловски. Секоја чест за досегашното функционирање но во текот на изборниот
процес кој е запрен како што кажа Градоначалникот претходно, се утврди дека е
потребно да се врати начинот на предлагање на кандидати на самиот ден на избори.
Велите народот не казнил, 150 дена сте на власт еден камен немате поместено,
една голема нула.

Претседател на Совет - Тони Бојковски:

Советник Бубало, за Ваша информација, од 2000-2005 година Советот беше
на СДСМ. Од 2005-2009 година повторно немаше мнозинство ВМРО-ДПМНЕ, за да
кажете дека 23 години сме на власт. Сте имале мнозинство и знаеме како сте
поминале.

Член на Совет - Елизабета Стојменова (коалиција ''За подобра Македонија''):

Градоначалникот беше јасен кога побара да се заврши дебатата и да се стави
точката на гласање. Колегата Ристов очигледно не го почитува зборот на
Градоначалникот. Претседателе Ве молам да обезбедите услови за работа и
доследна примена на одредбите од Деловникот.

Член на Совет - м-р Мартин Ристов (коалиција предводена од СДСМ):

Несоодветна дискусија насочена кон советник Стојменова.

Член на Совет - Елизабета Стојменова (коалиција ''За подобра Македонија''):

Несоодветна дискусија насочена кон советник Ристов.

Член на Совет - д-р Сашо Кутлешовски (коалиција ''За подобра Македонија''):

Градоначалник  во однос на Вашата дискусија, мене некои работи не ми се
јасни. Да не се работи за некоја стапица, Градоначалникот спомна одложување на
процесот, но ми се јавува дилема дали веќе постоечките кандидати чии кандидатури
се поднесени се важечки или нé. Мора да бидеме прецизни дали постапката ќе се
повтори после месец месец ипол со комплетно нова постапка. Денес ќе се изгласаат
Правилата за изменување и дополнување на Правилата, но останува дилемата која
ја спомнав и ќе имаме проблем. Градоначалникот треба да ги повлече сите
кандидатури за да не се појави проблем после месец дена. Искрено да Ви кажам во
25 населени емста да се пополнат кандидатурите не е добро и укажува на некои
други работи. Ние како советници не сме знаеле и затоа фрла сомнеж на целата
работа. Како бумеранг ќе Ви се врати ако тоа биде така организирано.

Претседателот на Советот го заклучи претресот по точката и истата ја стави
на гласање.

Советот ги донесе Правилата за изменување и дополнување на Правилата за
работа на урбаните и месните заедници, на подрачјето на Општина Гази Баба, со 14
гласа ''ЗА'' и 12 гласа ''ВОЗДРЖАН''.

ВТОРА ТОЧКА: Предлог - Одлука за давање согласност на Одлуката за
усвојување на Годишната сметка на ЈКП ''ГАЗИ БАБА - 2007'' - Скопје за 2017
година.

Претседателот на комисијата за финансии и Буџет - д-р Сашо Кутлешовски,
поднесе извештај од седницата одржана на 27.02.2018 година.



12

Комисијата предлага Советот да ги донесе следните материјали:

 Предлог - Одлука за долгорочно кредитно задолжување на Општина Гази Баба за
реализација на проект - ''Изградба на фекална вакумска канализација со
пречистителна станица во населено место Јурумлери'';

 Предлог - Одлука за давање согласност на Одлуката за усвојување на Годишната
сметка на ЈКП ''ГАЗИ БАБА - 2007'' - Скопје за 2017 година; и

 Предлог - Одлука за давање согласност на Одлуката за распределба на
добивката од работењето на ЈКП ''ГАЗИ БАБА - 2007'' - Скопје за 2017 година.

Претседателот на Советот отвори претрес по точката, никој не се јави за збор,
го заклучи претресот по точката и истата ја стави на гласање.

Советот ја донесе Одлуката за давање согласност на Одлуката за усвојување
на Годишната сметка на ЈКП ''ГАЗИ БАБА - 2007'' - Скопје за 2017 година, со 26
гласа ''ЗА''.

ТРЕТА ТОЧКА: Предлог - Одлука за давање согласност на Одлуката за
распределба на добивката од работењето на ЈКП ''ГАЗИ БАБА - 2007'' - Скопје
за 2017 година.

Претседателот на Советот отвори претрес по точката, никој не се јави за збор,
го заклучи претресот по точката и истата ја стави на гласање.

Советот ја донесе Одлуката за давање согласност на Одлуката за
распределба на добивката од работењето на ЈКП ''ГАЗИ БАБА - 2007'' - Скопје за
2017 година, со 26 гласа ''ЗА''.

ЧЕТВРТА ТОЧКА: Предлог - Одлука за разрешување и именување на
членови во Одборот за контрола на материјално-финансиското работење на
ЈУДГ ''ДЕТСКА РАДОСТ'' - Општина Гази Баба - Скопје.

Претседателот на комисијата за мандатни прашања, избори и именувања -
Тони Бојковски, поднесе извештај од седницата одржана на 27.02.2018 година.

Комисијата предлага на Советот да ги донесе следните материјали:

 Предлог - Одлука за разрешување и именување на членови во Одборот за
контрола на материјално-финансиското работење на ЈУДГ ''ДЕТСКА РАДОСТ'' -
Општина Гази Баба - Скопје; и

 Предлог - Одлука за разрешување и именување на членови во Одборот за
контрола на материјално-финансиското работење на ЈУДГ ''25 МАЈ'' - Општина
Гази Баба - Скопје.

Претседателот на Советот отвори претрес по точката, никој не се јави за збор,
го заклучи претресот по точката и истата ја стави на гласање.

Советот ја донесе Одлуката за разрешување и именување на членови во
Одборот за контрола на материјално-финансиското работење на ЈУДГ ''ДЕТСКА
РАДОСТ'' - Општина Гази Баба - Скопје, со 26 гласа ''ЗА''.

ПЕТТА ТОЧКА: Предлог - Одлука за разрешување и именување на
членови во Одборот за контрола на материјално-финансиското работење на
ЈУДГ ''25 МАЈ'' - Општина Гази Баба - Скопје.

Претседателот на Советот отвори претрес по точката, никој не се јави за збор,
го заклучи претресот по точката и истата ја стави на гласање.

Советот ја донесе Одлуката за разрешување и именување на членови во
Одборот за контрола на материјално-финансиското работење на ЈУДГ ''25 МАЈ'' -
Општина Гази Баба - Скопје, со 26 гласа ''ЗА''.

Член на Совет - Александар Трајковски (коалиција ''За подобра Македонија''):

Во име на советничката група на коалицијата ''За подобра Македонија'', барам
пауза од еден час. Барањето е поткрепено од 5 советници.

Претседател на Совет - Тони Бојковски:

Исполнети се условите.

Давам пауза од еден час.

По паузата.

Претседател на Совет - Тони Бојковски:

Пред да продолжиме со Шесттата точка, сакам да побарам објаснување од
Градоначалникот за да бидеме на чисто околу изборниот процес. За да бидеме
јасни, бараме да се прекине изборниот процес, да се направи работна група од
советниците се со цел да се спроведе правилна постапка за избор на советите на
урбаните и месните заедници.

Градоначалник на Општина Гази Баба - Борис Георгиевски:

Незнам дали бев јасен претходно, а тоа го сторив недвосмислено. Во
наредниот период ќе работиме на што потранспарентни избори во сите урбани и
месни заедници. Од причина што се распишани изборите, истата постапка се
прекинува и избори нема да има. Ќе побараме мислење од релевантни луѓе сè со
цел да определиме термини за одржување на изборите.

ШЕСТА ТОЧКА: Предлог - Одлука за долгорочно кредитно задолжување
на Општина Гази Баба за реализација на проект - ''Изградба на фекална
вакумска канализација со пречистителна станица во населено место
Јурумлери''.

Претседателот на Советот отвори претрес по точката.

Член на Совет - Андреа Најденовски (коалиција ''За подобра Македонија''):

Конечно дојдовме до оваа точка и до вистината. Вистината за која на
минатата седница гласавме воздржано а Вие како советничка група предводена од

СДСМ претставувавте во јавноста дека сме гласале против. Се одржа и јавна
расправа во н.м Јурумлери на која присуствуаа многу луѓе кои не живеат во тоа
населено место. Дојдовме до вистината и Ве молам во иднина да не се користи ова
за лична дискредитација на членовите на советничката група предводена од ВМРО-
ДПМНЕ.

Член на Совет - Александар Трајковски (коалиција ''За подобра Македонија''):

На минатата седница побаравме јавна расправа и дообјаснување за да се
објасни целокупниот дел околу финансиската конструкција потребна за реализација
на целиот проект, односно дали кредитното задолжување ќе биде доволно, на што
ни беше одговорено дека останатите средства ќе се обезбедат на друг начин, се со
цел граѓаните од н.м Јурумлери да добијат фекална канализација. По електронски
пат до кабинетот на Градоначалникот, како и до службениците Сашо Трајков и Васко
Апостоловски поставив неколку прашања поврзани со овој проект на кои за жал не
добив одговор. На минатата седница Градоначалникот истакна дека е примена
некаква донација на пречистителна станица од факултетот за безбедност, ме
интересира како е примена таа донација? Дали таа го задоволува капацитетот и
дали од крајната точка каде што завршува фекалната канализација се предвидени
средства за поврзување со овој колектор. Но одговор не добив. На минатата
седница како и на јавната дебата, која Вие ја злоупотребивте, бевме омаловажувани
и дексредитирани. На 53-тата седница на Советот, советничката група на СДСМ не
го подржала овој проект. На истата седница поранешниот советник Дарио
Николовски истакнал, отворен цитат: ''Ако во 2012 година сме ги утвдиле овие
проекти како приоритетни и нам ни требаа од 6-10 години за почеток на
реализација на овие проекти кои се основни работи за живот на граѓаните, на
пример градинка со Стајковци, основно училиште во Хиподром, и кога ќе се
погледнат кварталните извештаи, ќе имаме вакви резултати. Ако чекаме на
кредити, тогаш граѓаните не веруваат дека и сега ќе се реализира. Кај ООУ Дане
Крапчев имаме хаотична ситуација со улицата која се гради 2 години, децата
немаат каде да пешачат и се паркираат возила секаде. '' затворен цитат.

Советот ја донел одлуката со 20 гласа ЗА од кои 18 биле советници од
советничката група на ВМРО-ДПМНЕ а останатите 2 гласа биле на советниците од
албанско етничко потекло. Жално е што во 21 век да се креираат плакати со
невистинита содржина. Да се објавуваат слики со што се шири чувството на
несигурност кај 14-те членови на Советот избрани од граѓаните. На крајот, сакам да
истакнам дека нашата советничка група никогаш не се однесувала расипнички, како
што тоа го истакнува Градоначалникот на општината на прес конференција каде
велите дека 21 година како советници ја блокираме општината, што не е вистина.
Денешната седница е момент на вистината и ќе го покаже она што ни беше цел и на
првата дебата, од кога се расчистија дилемите дека ќе се обезбедат средства и за
последната куќа да добие канализација. Гласањето воздржано не е случајно
измислено, туку ако некој има некои дилеми и му е потребно објаснување да не
гласа нити за ниту против. Од тие причини ќе гласаме за и за овој проект и за сите
други приоритетни проекти на општината.

Градоначалник на Општина Гази Баба - Борис Георгиевски:

Немам намера да реплицирам на претходните диксутанти. Како Совет и како
Градоначалник претходно се договоривме дека за периодот 2017-2021 треба да ни
бидат одлика проектите кои ќе ги реализираме и ќе остават белег. Општината
постои од 1976 година. Околу фекалната канализација предмет на расправа, 18

милиони денари општински средства се веќе вградени во Буџетот. Службеникот
Трајков не е тука, но ќе го дадам потребното објаснување околу донацијата.
Донацијата на пречистителната станица е со договор помеѓу МВР, Факултет за
безбедност од Скопје и Општина Гази Баба. Пречистителната станица е
функционална и може да се надгради со мали зафати да опфати и до 2.500 - 3.500
жители. Што се однесува до примарниот цевковод истиот може да се приклучи на
колекторот. Веќе изградениот до Вардар согласно мислење на стручњаците е
подобро да остане од причина што ако во иднина има елементарни непогода е
подобро да остане како испуштен вентил. Што се однесува до дискусијата во делот
дека некој довел луѓе во н.м Јурумлери, одговорно се оградувам, ниту сум кажал
некому нешто на лепи. Заедно го донесовме Буџетот и заедно ќе ја донесеме и оваа
одлука и мора да има разбирање. Политичкиот дел мораме да го ставиме на страна.
Се надевам на искрена соработка.

Член на Совет - д-р Сашо Кутлешовски (коалиција ''За подобра Македонија''):

Ќе дискутирам за две работи околу моменталната состојба. Кредитот е
побаран во време кога на власт беше ВМРО-ДПМНЕ. Интересна работа е што
истите граѓани од н.м Јурумлери не му го дадоа гласот на кандидатот за
Градоначалник Тони Трајковски а како не пречекаа не пречекаа. За мене лично како
советник, дали коинцидира периодот 18 јануари 2018 година, што јас доживувам
буквална тортура на работното место. Тоа се невидени притисоци на работното
место. Вакво нешто не сум доживеал никогаш.

Член на Совет - Јорданчо Тодосиев (коалиција предводена од СДСМ):

Околу дискусијата на колегата Трајковски на 53 тата седница јас гласав за овој
проект, но исто така и останатите советници гласаа за а на минатата седница гласаа
воздржани. Јас бев исто така во Јурумлери и немав чувство дека сме биле
злоупотребени.

Член на Совет - Александар Трајковски (коалиција ''За подобра Македонија''):

Советник Тодосиев, јас говорев во името на советничката група.

Член на Совет - м-р Мартин Ристов (коалиција предводена од СДСМ):

Интересно ќе беше вечерва тука да беа присутни граѓаните од н.м Јурумлери
па да видевме дали ќе се одложуваше оваа точка. Јас го разбирам колегата
Трајковски зошто е нервозен, коалицијата е во распаѓање и неможе да се состави.
Треба да продолжиме во насока на остварување на проекти во интерес на граѓаните
кои ни ја дале довербата.

Претседател на Совет - Тони Бојковски:

Колега Ристов, ќе помине една година и ова што го кажуваш ќе ти биде
појасно споредено со она што јас го велев на јавната дебата. Со 1.200.000 евра не
се прави фекална канализација. Во Јурумлери никогаш немало канализација. Значи
не постоела па да биде укината од ВМРО-ДПМНЕ. Никогаш немало. 80 км
канализација е направена до сега во општината. Ова не го разбирајте како политика
туку Ви укажувам на тоа што сé може да ни се случи на терен. Нашата цел за јавната
расправа беше да ги припремиме луѓето затоа што ќе се заборават цевките и ќе

видите што ќе ни се случува догодина. И последната куќа да не биде приклучена до
2019 година ќе дојдат тука и ќе се однесуваат исто како на јавната дебата. Неможете
да им докажете и не ги интересира. До последна куќа ќе бараат да се приклучи.
Градоначалникот знае во што се впушта, вие како советници не знаете.
Градоначалникот се впушта во најнеблагодарната и најтешката работа во делот на
инфраструктурата. Јавната дебата беше на наша иницијатива во таа насока.

Член на Совет - Јорданчо Тодосиев (коалиција предводена од СДСМ):

Почитуван колега Трајковски јас ја знам мојата политичка припадност и на која
политичка партија припаѓам а тоа е Демократскиот Сојуз. Ја поздравувам
поддршката за донесување на оваа одлука. Ќе видиме денес кој како ќе гласа
односно кој како претходно гласал.

Член на Совет - Александар Трајковски (коалиција ''За подобра Македонија''):

Оној што е нестабилен е оној кој незнае каде припаѓа. Јас говорам од име на
советничката група дека дојдовме со најдобра намера на јавната дебата. Но бевме
злоупотребени и навредувани од присутните на јавната дебата кои не живеаат во
н.м Јурумлери.

Член на Совет - Александар Трајковски (коалиција ''За подобра Македонија''):

Околу дискусијата на колегата Ристов кој истакна дека коалицијата ни се
рапаѓала, ако се распаѓала, немаше да молите по хотели се со цел да прејдат од
една во друга партија. Единството на нашата советничка група е знак дека
коалицијата опстојува и за многу кратко време ќе Ви покаже каде Ви е местото.

Член на Совет - Благе Данев (коалиција ''За подобра Македонија''):

Немојте многу да го браните Градоначалникот, први ќе бидете што ќе му
завртите грб. Тој што свикал средба во н.м Јурумлери требал да гарантира за
безбедноста и сигурноста на присутните. Кој организираше и кој гарантираше за
сигуноста ?. Земете во иднина комбе и полнете го по сите населени места. До
колегата од н.м Сингелиќ (советник Берат Весел) не заборавајте кој Ви помогна кога
беа поплавите, тоа беа Градоначалниците Коце Трајановски и Тони Трајковски. Кај
Вас веќе нема беса.

Член на Совет - Живко Белчев (коалиција ''За подобра Македонија''):

Го слушнав излагањето на Градоначалникот и многу сум позитивно
изненаден. Тоа се работи кои претходно не беа спомнати на минатата седница.
Јавната дебата ни ги разјасни работи. Дознавме многу работи околу целиот проект и
јас веќе донесов одлука како ќе гласам. Неминовно е да се споменат и плакатите со
ликови на избрани советници, како нецивилизиран чин. Коректно е Градоначникот да
се извини, некој некого поттикнал тоа да го стори. Нашата коалиција е конструктивна
и таа ќе биде уште посилна и ќе трае уште многу долго време.

Член на Совет - Милица Бубало (коалиција предводена од СДСМ):

Претседателе, во својство на координатор Ве замолувам да го почитуваме
Деловникот и личните фрустрации да ги оставиме настрана. Ве молам да ги

опоменувате советниците во дискусиите да се држат до точката предмет на
расправа.

Член на Совет - Ристо Донев (коалиција ''За подобра Македонија''):

Јас ќе се држам до точката на расправа и како советничка група ќе гласаме за
оваа одлука. Единствена дилема што ја имаме е што Градоначалникот истакна на
јавната дебата дека сé ќе биде бесплатно или ќе има плаќање на приклучокот. Ве
повикувам да се донесе оваа одлука.

Претседател на Совет - Тони Бојковски:

Да дополнам една работа. Толку многу важно прашање покрена советникот
Донев. Многу е важен моментот, односно дали граѓаните ќе учествуваат со по 4-
5.000 денари или сé ќе биде бесплатно. Ова е многу важен момент и прашање и
потребен е прецизен одговор од Градоначалникот.

Градоначалник на Општина Гази Баба - Борис Георгиевски:

Добро е сите дилеми да се расчистат на седници на работните тела, за да се
расчистат сите дилеми и да се олесни работата на седница на Советот. Ќе бидам
краток и јасен и важи за сите проекти. Граѓаните ќе немаат потреба да плаќаат за
фекална и водоводна канализација и патна инфраструктура. Но приклучок за истите
се наплаќа врз база на други параметри од страна на оператори кој стопанисуваат.
Приклучок се плаќа и за електрична енергија и за гасификација. Советниците да
бидат безгрижни во тој дел и ќе станува збор за симболична сума за наплата на
приклучок.

Претседателот на Советот го заклучи претресот по точката и истата ја стави
на гласање.

Советот ја донесе Одлуката за долгорочно кредитно задолжување на
Општина Гази Баба за реализација на проект - ''Изградба на фекална вакумска
канализација со пречистителна станица во населено место Јурумлери'', со 25 гласа
''ЗА''.

СЕДМА ТОЧКА: Предлог - Програма за работа во областа на
располагањето со градежно земјиште во сопственост на Република
Македонија, на подрачјето на Општина Гази Баба.

Претседателот на комисијата за урбанизам, комунални работи, сообраќај и
заштита на животната средина - Андреа Најденовски, поднесе извештај од
седницата одржана на 27.02.2018 година.

Комисијата предлага на Советот да го донесе следниот материјал:

 Предлог - Програма за работа во областа на располагањето со градежно
земјиште во сопственост на Република Македонија, на подрачјето на Општина
Гази Баба.

Од стручната служба сум информиран дека по однос на оваа точка се
поднесени 2 (два) амандмани, и тоа амандман бр.09-919/1 од 27.02.2018 година и
амандман бр.09-920/1 од 27.02.2018 година, поднесени од членот на Советот
Александар Трајковски. Амандманите Ви се дополнително поделени. Ја
започнувам амандманската расправа.

АМАНДМАНСКА РАСПРАВА

А М А Н Д М А Н I
(бр.09-919/1 од 27.02.2018 година)

АМАНДМАНСКА РАСПРАВА

А М А Н Д М А Н II
(бр.09-920/1 од 27.02.2018 година)

Претседателот на Советот го покани предлагачот да ги образложи
поднесените амандмани.

Член на Совет - Александар Трајковски (коалиција ''За подобра Македонија''):

Ги образложи поднесените амандмани. Знам дека Градоначалникот се обидел
да ја продолжи важноста на Програмата но тоа е невозможно. Имавте прес
конференција на која покажавте одговор од МТВ но само од првата страна но не ја
покажавте втората страница на одговорот. Во Службен гласник на ОГБ бр.3 од 2017
година при донесување на Програмата за 2017 година јасно стои дека се работи за
календарска 2017 година а не како што се претставува дека важи една година од
денот на влегување во сила на Програмата. Јас Ве повикав да не се продолжува со
постапката за оттуѓување по однос на двете објави од 2018 година. Тоа е кривично
дело и Ве повикувам да ги поништите објавите. Советничката група веќе има
поднесено претставка до ресорното министерство и нема да се откажеме од нашата
цел, општината да работи во согласност со законот.

Градоначалник на Општина Гази Баба - Борис Георгиевски:

Градоначалникот не е надлежен за оваа Програма туку само менаџира.
Имаме комисија со членови кои имаат сертификати. За волја на вистината Вие сте
прв кој предлага да се стави година на Програмата. Советот е тој кој ја донесува
Програмата, дали ќе биде тоа во декември ќе важи една година од денот на
донесувањето. Минатата година како конциденција била донесена Програмата
истиот ден како денес односно на 28.02.2017 година. Комисијата постапуваше по
однос на оваа дилема. Ќе се наметне обврска оваа Програма да се носи заедно со
усвојувањето на Буџетот на општината. Договорите не се склучени постои утврдена
законска постапка. Оваа работа е ирелеванта. Оваа Програма носи приходи во
општината. Комисијата е надлежна за спроведување а не Градоначалникот.

Член на Совет - Александар Трајковски (коалиција ''За подобра Македонија''):

Рековте дека јас сум прв кој предлага да стои година. И изминатата година не
сте биле предлагач Вие, но пак стоела година. Сега јас сум прв кој предлага да стои
година ? Ова е игра на зборови но исклучително важна игра на зборови. Напротив
Вие сте прв кој ја брише годината на програмата. За вас ако календарска година не е

од 01.01 до 31.12. тогаш тоа е друуга работа.

Претседателот на Советот го заклучи претресот по амандманот и истиот го
стави на гласање.

Советот го усвои амандманот бр.09-919/1 од 27.02.2018 година, поднесен од
членот на Советот Александар Трајковски, со 26 гласа ''ЗА'' со што стана составен
дел на Предлог-Програмата.

Претседателот на Советот го заклучи претресот по амандманот и истиот го
стави на гласање.

Советот го усвои амандманот бр.09-920/1 од 27.02.2018 година, поднесен од
членот на Советот Александар Трајковски, со 26 гласа ''ЗА'' со што стана составен
дел на Предлог-Програмата.

Претседателот на Советот отвори претрес по точката.

Член на Совет - Александар Трајковски (коалиција ''За подобра Македонија''):

Се надевам дека ќе се реализира оваа Програма и што повеќе парцели да се
оттуѓат во интерес на општината.

Член на Совет - Андреа Најденовски (коалиција ''За подобра Македонија''):

Повторно дојдовме до вистината и докажавме дека како советничка група не
сме против донесување на оваа Програма и полнење на Буџетот, но сакавме некои
дилеми претходно да се расчистат. Се работеше за 2-3 недели во кои имавме
одредени дилеми и еве дојдовме до донесување на оваа Програма.

Член на Совет - м-р Мартин Ристов (коалиција предводена од СДСМ):

Оправдувањето за претходно недонесување на Програмата барајте ја кај
граѓаните а не кај советниците. А што се однесува до одржувањето на редот, би го
замолил Претседателот на Советот да внимава на доследна примена на одредбите
на Деловникот.

Член на Совет - Андреа Најденовски (коалиција ''За подобра Македонија''):

Колега Ристов јас не се правдам никому и никаде за ништо.

Член на Совет - д-р Сашо Кутлешовски (коалиција ''За подобра Македонија''):

Градоначалник ја донесовме Програмата но остана дилемата, што е се
претходните две објави од 2018 година пред да биде донесена Програмата ?. Да не
се доведете во незгодна ситуација.

Градоначалник на Општина Гази Баба - Борис Георгиевски:

Да нема нејаснотии. Согласно одговорот од МТВ не е предвиден надзор во
делот на Програмата. Не менува ништо постапките се завршени, ако има потреба за
одговор, тука е службеникот Светлана Јованоска.

Претседателот на Советот го заклучи претресот по точката и истата ја стави
на гласање.

Советот ја донесе Програмата за работа во областа на располагањето со
градежно земјиште во сопственост на Република Македонија, на подрачјето на
Општина Гази Баба за 2018 година (со амадманите како нејзин составен дел), со 24
гласа ''ЗА''.

Дневниот ред беше исцрпен, Претседателот на Советот - Тони Бојковски ја
заклучи Седмата седница на Советот на Општина Гази Баба, во 19,55 часот.

ПРЕТСЕДАТЕЛ
НА СОВЕТ НА ОПШТИНА ГАЗИ БАБА,

Тони Бојковски


